
Ленинградри Мрамор двореца 
кам тунӑ? 

X V I I I ӗмӗрте Российӑра архитектура 
ӑсталӑхӗ ҫав тери хӑвӑрт аталанса пыр-
са пӗтӗм тӗнчипе чапа тухнӑ. Ун чухне 
туса лартнӑ керменсем хӑйсен илемӗпе 
паян кун та пире ҫеҫ мар, урӑх ҫӗршыв-
сенчен килсе куракансене те тӗлӗнтереҫ-
ҫӗ. Ҫав тапхӑрта Петербург хулинче уй-
рӑмах пысӑк' строительство пынӑ. 

Мӗнле ӑста ҫынсем туса лартнӑ-ха ҫав 
мӑнаҫлӑ дворёцсене, чаплӑ та капӑр 
ҫуртсене? Ҫак ыйту ҫнне ответлесе, ӗлӗк-
ренпех Растрелли, Фельтен, Ринальди, 
Кварнеги, Деламот ячӗсене асӑннӑ. Вӗ-
сем хыҫҫӑн г^н Баженова, Казакова, 
Квасова тэта ытти вырӑс архитекторе-
сене—темиҫе ҫынна кӑна хушса хунӑ. 

Елӗкхи саманара пурӑннӑ, халиччен 
тивӗҫлипе хак паман талантлӑ архитек-
торсенчен пӗри чӑваш халӑхӗн ывӑлӗ 
Петр Егорович Егоров пулнӑ. Чылай вӑ-
хӑт хушши унӑн ячӗ историре паллӑ 
пулманпа пӗрех. Юлашки ҫулсенче тив 
пирӗн умма унӑн чӑн-чӑн сӑнарӗ, унӑя 
чаплӑ ёҫӗсем тухса тӑчӗҫ. Анчах халӗ те 
унӑн пурнӑҫӗпе ӗҫӗсене ҫителӗклӗ тӗп-
чесе пӗлмен-ха. Ҫак енӗпе Ленинградри 
инженер-архитектор Ф. Д. Кузнецов 
питӗ тӑрӑшса ӗҫлет. Мускаври. Ленин
градри архивсенчи авалхи документ-
сене икӗ ҫул хушши тӗплӗн тӗпченӗ хыҫ-
ҫӑн вӑл ҫак ыйтӑва тӗрӗс ҫутатса пама 
чылай пулӑшакан пархатарлӑ ӗҫ турӗ. 

Ҫак кунсенче республикӑри наукӑпа 
тӗпчев институчӗн истори секторӗн ла-
рӑвӗнче Ф. Д. Кузнецов юлташ хӑйӗн 
юлашки вӑхӑтри ӗҫӗсем ҫинчен каласа 
пачӗ 

Вӑл документсемпе ҫирӗплетсе каласз 
панинчен акӑ мӗн уҫҫӑн палӑрать: П. Е. 
Егоров XVI11 ӗмӗрте Петербург хулине 
тӑвас ӗҫре ун чухнехи чи паллӑ архи-
текторсемпе— Растреллипе, Баженовпа, 
Старовпа, Ринальдипе, Фельтенпа, Ква-
совпа тата ыттисемпе пӗрле алла-аллӑн 
ӗсленӗ, вӑл вырӑс архитектуринчи клас
сика стильне пуҫласа яракансенчен пӗри 
пулнӑ, Петергофӑн (хальхи Петродво-
рец) генеральнӑй планне тусэ хатӗрленӗ. 
Ленинградри ҫуллахи сад тавра 1784 
ҫулта тытса ҫаврӑннӑ, чугунран чӗнтӗр-
лесе тунӑ ҫав тери илемлӗ хӳмене шӑпах 
П. Е. Егоров проекчӗ тӑрӑх туни пирки 
нимӗн иккӗленмелли те ҫук. 

Ф. Д. Кузнецов ҫавӑн пекех Ленин
градри Мрамор двореца кам тунине те 
тӗрӗс ҫутатса паракан фактсем тупса 
палӑртнӑ. Чылай вӑхӑт хушши ҫав чаплӑ 
двореца (унта хале В. И. Ленинӑн 
Центральнӑй музейӗн Ленинградри yfi-
рӑмӗ вырнаҫнӑ) Итали архитекторе 
Кварнеги проекчӗпе тунӑ, тесе шутланӑ 
пулнӑ. Юлашки вӑхӑтра проект авторе 

тепӗр итальянец—Ринальди пулнӑ, тесе 
шутлаҫҫӗ. Тӗпчевҫӗ ку шухӑш та тёрё<' 
маррине тӳррӗнех кӑтартса паракан питӗ 
пысӑк пёлтерёшлӗ документ тупнӑ. Ҫав 
документ ҫинчен халнччен пӗр учеяӑй та 
пёлмен-мӗн. 

Мрамор двореца 17 ҫул хушши тунӑ. 
Ана тунӑ ҫӗрте П. Егоров ёҫлени ытти 
документсенчен те паллӑ, анчах дворец 
проекчӗн авторе вӑл пулнине ҫирёплетсе 
калама халиччен фактсем пулман. Халӗ 
ҫавӑн пек документ пур ӗнтё. Вӑл— 
строительство ӗҫӗсеи начальнике Бук-
сгевден полковник Мрамор двореца туса 
пӗтернӗ хыҫҫӑн Кӗтерне патшана ҫырса 
панӑ рапорт. Буксгевден ҫак двореца 
П. Е. Егоров ертсе пынипе, унӑн проек-
чӗпе туни ҫинчен тӳррӗнех пӗлтерет, ку 
чаплӑ ӗҫшӗн талантлӑ архитектора ук-
ҫапа парнелеме тата пысӑкрах чин пама 
сӗнет. Ҫак документа урӑх фактсемпе 
ҫирӗплетме май килсен. Мрамор дворец* 
П. Е. Егоров тунине шанчӑклах кӑтарт-
са пама пулӗ. 

Чӑвашран тухнӑ чаплӑ архитектор ыт-
тн нумай ҫуртсем лартни ҫинчен те 
Ф. Д. Кузнецов чылай каласа пачӗ. Сӑ-
махран, П. Е. Егоров Зимний дворец, 
Петергоф, Смольнӑй монастырь, Ҫулла-; 
хи сад тунӑ ҫӗрте нумай ӗҫленӗ. 

Юлашкинчен Ф. Д. Кузнецов чаплӑ ар-
хитекторӑн портречӗ ҫинчен интереслӗ 
хыпар пӗлтерчӗ. Халиччен П. Е. Егоров 
портретне ниҫта та тупайман Ана шы-
раса, Ф. Д. Кузнецов X V I I I ӗмӗрте пу-
рӑннӑ темиҫе пин ҫынӑн портречӗсене 
тишкерсе тухнӑ. Юлашкинчен Ленин
градри Вырӑс музейӗнче вӑл пӗр порт
рет тупнӑ. Унта пӗр хӗрӗх ҫулалла ҫит-
нӗ архитектора ӳкернӗ, вӑл аллинче 
чертеж тытса ларать. Аялта художник 
ятне те, кам сӑнӗ иккенне те ҫырса ху-
ман. Мӗншӗн ӑна Егоров портречё тесе 
шутлама пулать-ха? Ун пек шутлама ҫа-
кӑн пек сӑлтавсем пур: портрет ҫинчи 
ҫын X V I I I ӗмӗрти 70—80-мӗш ҫулсенче 
тӑхӑнса ҫӳренӗ тумпа ларать, вӑл вӑ-
хӑтра П. Е. Егоров шӑпах хӗрӗх ҫул-
сенче пулнӑ; портрет ҫинчи ҫын вырӑс 
архитекторе пулни уҫҫӑнах паллӑ—унӑн 
аллинчи чертежа аршӑн тата чалӑш ви-
ҫипе тунӑ; ун чухнехн паллӑрах вырӑс 
архитекторӗсен кашниннех портречӗсем; 
сыхланса юлнӑ, пӗри те вёсем асӑннӑ 
портретпа пӗр пек мар. Анчах чи пысӑк 
сӑлтав акӑ мӗнре: портрет ҫинчи архи
тектор тытса ларакан чертеж П. Е. 
Егоровен пӗр проекчӗпе пӗр евӗрлӗ. Ҫа-
вӑнпа ӗнтӗ ку портрет ҫинче шӑпах унӑн 
сӑнне ӳкернӗ, тесе шутлама май пур. 

И. МИХАИЛОВ. 


